К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
Шуа:
1. Пыртны “Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ  вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр кадколастӧ збыльмӧдысь 


                    
    В. Уйба
Сыктывкар
2020 вося сора тӧлысь 1 лун
68 № 
Коми Республикаса Юралысьлӧн
2020 во сора тӧлысь 1 лунся 68 №-а Индӧд дорӧ
СОДТӦД
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
“Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1) содтыны татшӧм сюрӧса 19.7 пункт:
“19.7. 2020 вося сора тӧлысь 1 лунсянь Коми Республикаын муниципальнӧй юкӧнъяслӧн мутасъясын, “Воркута” да “Усинск” кар кытшъясса муниципальнӧй юкӧнъяслӧн мутасъяс кындзи, лэдзны нуӧдны абу продовольственнӧй тӧваръяс вузалӧмкӧд йитчӧм вузасян-ньӧбасян удж вузасян заллысь площадьсӧ дзескӧдтӧг сэк, кор збыльмӧдӧма оланпастэчасӧн урчитӧм корӧмъяссӧ, сы лыдын нуӧдӧма тайӧ Индӧд дорӧ 3 №-а содтӧдын индӧм лыддьӧг серти эпидемиялы паныд мероприятиеяслысь комплекс.”;
2) 22 пунктса медводдза абзац гижны тадзи:
“22. 2020 вося сора тӧлысь 1 лунсянь бӧр заводитны тырвыйӧ сетны Коми Республикаын муниципальнӧй юкӧнъяслӧн мутасъясын, “Воркута” да “Усинск” кар кытшъясса муниципальнӧй юкӧнъяслӧн мутасъяс кындзи,  Коми Республикаса олӧмӧ пӧртысь власьт органъяслӧн, меставывса асвеськӧдлан органъяслӧн жыръясын, канму да муниципальнӧй услугаяс сетан уна мога шӧринъясын да олысьясӧс социальнӧя доръян юкӧнын канму услугаяс сетан шӧринъясын канму да муниципальнӧй услугаяс да мукӧд услуга эпидемиология корӧмъясӧ быть кутчысьӧмӧн. “Воркута” да “Усинск” кар кытшъясса муниципальнӧй юкӧнъяслӧн мутасъясын канму да муниципальнӧй услугаяссӧ да мукӧд услугасӧ сетны сӧмын сэк, кор могмӧдӧма гражданалысь водзвыв гижӧдчӧмсӧ.”;
3) Индӧд дорӧ 3 №-а содтӧдын:
“III. Эпидемиялы паныд содтӧд мероприятиеяс, кутшӧмъяс колӧны ньӧбасян-вузасян удж, песласянін услугаяс сетысь организацияяслысь, изделиеяс химическӧя весалан организацияяслысь, ательеяслысь (дзоньтасян мастерскӧйяслысь) удж котыртӧм вылӧ” юкӧдын:
содтыны татшӧм сюрӧса 9 пункт:
“9. Примитны посетительясӧн пыригӧн да вузасян-ньӧбасян объектъясын олігӧн торйӧн видзан средствоясӧн – лолалан органъяс доръян средствоясӧн (маскаяс да татшӧм сяма мукӧд средство), перчаткиясӧн либӧ дезинфицируйтан средствоясӧн быть вӧдитчӧмӧ кутчысьӧм йылысь корӧмъяс збыльмӧдӧм серти мераяс.”.
Габова 2416
